
Inatsisartut suleriaasianni § 37, imm. 1 naapertorlugu, matumuuna Naalakkersuisunut 

imaattunik apeqquteqarpunga: 

 

Naalakkersuisunut apeqqutit: 

 

1. Ittoqqortoormiuni umiarsuarnut talittarfittaassaq pillugu: 

a. Suliaq sumut killippa? 

b. Illuliassanik titartaasartunit titartarneqarnikuuppata, titartagai qanoq 

isikkoqarpat? 

c. Qanoq naammassinissaa akeqartussaava? 

d. Qaqugu piareernissaa naatsorsuutigineqarpa? 

 

2. Ittoqqortoormiuni nutaamik talittarfittaartoqassappat suut allat 

iliuuseqarfigisariaqaqqaartussaappat? 

 

(Inatsisartunut ilaasortaq Mette Arqe-Hammeken, Naleraq) 

 

 

Tunngavilersuutit: 

Ukiuni arlaqalersuni soorlumi Ittoqqortoormiuni talittarfissaq sumiginnagaasimasoq, 

taamaammat massakkut piffissanngorsoraara qaqilerneqaqqinnissaa 

iliuuseqarfigineqarlunilu.  

 

Illoqarfiit allatuulli umiarsualiveqarnissaq atorfissaqartinneqartuartoq, innuttaasunut 

isertuaatsumik paasisaqarfigisinnaaniarlugu iliuuseqarfigisinnaaniassammat apeqqutit 

ingerlateqqinneqarput. 

 

Apeqqutigineqartut ullut suliffiusut qulit (10) iluanni allakkatigut akineqareersimanissaat 

piumasarineqarpoq. Nutserinermi paatsuungasoqassatillugu kalaallisut allassimasoq 

aallaavigineqassaaq. 


